
Starfsemin árið 2007 

 

Fræðslusetrið Starfsmennt lauk sínu sjötta starfsári árið 2007 og var mikill vöxtur í 

starfseminni. Markmið setursins eru að bjóða opinberum starfsmönnum og stofnunum 

um allt land upp á símenntun og starfstengt nám og sinna verkefnum á sviði 

starfsþróunar. Á þann hátt er komið til móts við þær breytingar sem eru að verða á 

störfum og starfsumhverfi ríkisstofnana. Starfsmennt býður annarsvegar upp á nám fyrir 

einstaka starfsstéttir og byggir þar á víðtæku samstarfi starfsfólks, stjórnenda og 

fræðsluaðila. Hinsvegar býður Starfsmennt upp á margskonar þjónustu ætlaða 

ríkisstofnunum sem fer fram á vinnustöðum. Hér er um að ræða tilboð eins og Ráðgjafa 

að láni sem aðstoðar við innleiðingu aðferða mannauðsstjórnunar, náms- og 

starfsráðgjöf fyrir starfsfólk og farandfyrirlesara sem stofnanir geta kallað eftir. Þjónusta 

Starfsmenntar er félagsmönnum aðildarfélaganna að kostnaðarlausu en aðrir 

einstaklingar, stofnanir eða fræðslusjóðir greiða gjald fyrir sína þátttöku. 

 

Öll þjónusta Starfsmenntar er kynnt í veglegum námsvísum sem gefnir eru út tvisvar á ári 

og dreift í stóru upplagi. Þá sendir Starfsmennt veffréttabréf um það sem er á döfinni 

hverju sinni ásamt tenglum inn á skráninga- og upplýsingasíður. Öll skráning á námskeið 

á vegum Starfsmenntar er rafræn og margskonar aðra stoðþjónustu og yfirlit má sækja á 

vefinn. Um mikla fjölgun skráninga er að ræða milli ára og má rekja þá aukningu til meira 

framboðs starfstengdra námsleiða. Skráningum einstaklinga á vef Starfsmenntar fjölgaði 

um 85% milli ára eða úr 2033 í 3771 skráða þátttakendur sem verður að teljast afar 

góður árangur. Þetta stóra stökk skýrist m.a. af fleiri verkefnum sem sett voru upp á árinu 

þar sem þátttakendur skráðu sig inn á stök námskeið sem voru hluti af stærri 

námsleiðum. Á þann hátt var komið til móts við ólíkar þarfir starfsmanna til símenntunar 

og gert ráð fyrir mismunandi hæfnisuppbyggingu þeirra. Þá er notkun heimasíðunnar og 

rafræn þjónusta orðin fólki tamari en áður og vefkerfi Starfsmenntar að slípast til. 

 

Eins og við er að búast eru starfstengd námskeið meginuppistaðan í þjónustu 

Starfsmenntar og nema þau 53,2% af útgjöldum allra þjónustutilboða. Margar nýjar 

starfstengdar námsleiðir litu dagsins ljós á árinu og var eldra nám endurskoðað. Eitt af 

stærri samstarfsverkefnum á árinu var Heilsa sem er heildstætt námskerfi fyrir ritara og 

millistjórnendur á heilsugæslustöðvum og heilbrigðisstofnunum. Námsleiðin var unnin 

með aðstoð Ráðgjafa að láni og var myndaður stýrihópur starfsmanna og stjórnenda á 

landsvísu. Aðrar námsleiðir voru settar upp með sama hætti s.s. með lyfjatæknum, 

leikhústæknum, stuðningsfulltrúum og starfsfólki dómstóla og Tryggingarstofnunar. Þá 

var Járnsíða fyrir starfsfólk sýslumannsembætta endurskoðuð ásamt námsskrám fyrir 

læknaritara og heilbrigðisritara og mikið unnið með fangavörðum að þeirra símenntun.  

Af öðrum þjónustuliðum voru fjarkennd tölvunámskeið með tæpa 24% hlutdeild en þau 

voru afar vel sótt með 768 innskráningar á fimmtán námskeið á árinu. Almenn námsskeið 

sem eru opin öllum þvert á stofnanir voru 14,7% af heildarútgjöldum þjónustu.  

 

Verkefnið Ráðgjafi að láni var minna um sig á árinu en áætlað var m.a. vegna þess að 

starfsmenn Starfsmenntar tóku að sér vinnu við fræðsluhönnun bæði til að mynda tengsl 

við markhópinn og byggja upp þekkingu innan setursins. Aðrir þjónustuliðir eins og 

farandfyrirlestrar og náms- og starfsráðgjöf fóru hægt af stað en vel tókst til með 

ráðgjafavinnu og stuðning fyrir starfsfólk að Sogni sem stundaði nám á félagsliðabrú. 

Þessi þjónusta við stofnanir var um 9% af heildarútgjöldum þjónustutilboða 

Starfsmenntar.  

Setrið tekur einnig að sér framkvæmd ýmissa verkefna sem styrkt eru af Þróunar- og 

símenntunarsjóðum, aðstoðar við gerð umsókna varðandi símenntun og greiðir ferða- og 

dvalarstyrki. Unnið var að tveimur tilraunaverkefnum þar sem sótt var um sérstaka styrki. 

Annarsvegar fékkst styrkur frá Menntaáætlun Evrópusambandsins til vikunámsferða 

erlendis fyrir 23 fulltrúa stýrihópa til að kynna sér nýjungar á sviði símenntunar. Á þann 

hátt var kallað eftir frumkvæði og spennandi hugmyndum grasrótarinnar að frekari 

samstarfsverkefnum. Starfsmennt fékk einnig styrk frá Starfsmenntaráði félagsmála-

ráðuneytisins til að vinna að nýliðafræðslu í samstarfi við sýslumannsembættin og var 

það verkefni gangsett á árinu. Markmið með því verkefni er að byggja upp þekkingu á 

rafrænni miðlun nýliðafræðslu sem yfirfæra má til annarra stofnana.  

 

Miklu skiptir að Starfsmennt geti aðlagast og tekið við nýjungum á sviði símenntunar og 

starfsþróunar og sinnt nauðsynlegri þróunarvinnu. Mikill vöxtur hefur verið í starfi 

setursins sem sýnir fram á þörf fyrir aðgengilega símenntun sem byggir á vönduðum 

vinnubrögðum og víðtæku samstarfi. Starfsmennt byggir á góðum grunni til að takast á 

við enn frekari áskoranir til að efla gæði, framboð og fjölbreytileika í framsetningu náms 

ásamt því að stórauka samstarf útávið til heilla fyrir fræðslu og framtíðarþjálfun starfs-

fólks.  

Fjármögnun og rekstur 

 

Rekstrarútgjöld setursins jukust um 8,6% á milli ára og voru rekstrargjöld ársins 

86.876.102. Tekjur setursins voru 90.271.264. Umsvif setursins voru aðeins minni en 

fjárhagsáætlun, rúmar 95 milljónir, gerði ráð fyrir og er það vegna þess að sum verkefni 

voru minni um sig en áætlað var eða að einstaka námsleiðir voru ekki gangsettar. Hlutfall 

einstakra kostnaðarliða breyttist aðeins á milli ára á þann veg að hlutdeild náms og 

þjónustu af heildarrekstri jókst úr 61% í 66,9% og hlutfall launa og rekstrartengdra gjalda 

lækkaði. Launaliðir voru 18,5% af heildarveltu (17% árið 2006) og rekstrargjöld 14,6% 

sem er lækkun frá fyrra ári þar sem þau gjöld voru 22% af heildarútgjöldum. Starfsmennt 

hefur því náð nokkrum stöðugleika í rekstri og býr þar að fyrri uppbyggingu og þróunar-

vinnu.  

 

Hlutfallsleg skipting rekstrargjalda: 

18,5%

14,6%

66,9%

Launakostnaður Annar rekstrarkostnaður Nám og þjónusta

Framlög til setursins skiptast sem hér segir og má sjá á neðangreindri töflu samanburð á 

hlutfalli framlaga síðustu ára: 

 

 2007 2006 2005 

Framlög skv. skilagreinum frá ríkinu 53,5% 62,5% 62,6% 

Þróunar- og símenntunarsjóður SFR 38,5% 27,8% 29,4% 

Þróunar- og símenntunarsjóður 

bæjarstarfsmannafélaga hjá ríkinu 

3,3% 3,7% 3,7% 

Námskeiðsgjöld (1,6%) og styrkir (3,1%)     4,7% 6% 4,3% 

 100% 100% 100% 

  

Eins og sjá má í ársreikningi er framlag ríkisins skv. skilagreinum kr. 48.309.359. 

Framlag Þróunar- og símenntunarsjóðs SFR er kr. 34.700.000 og framlag Þróunar- og 

símenntunarsjóðs bæjarstarfsmannafélaga hjá ríkinu kr. 3.000.000. Þá eru tekjur af 

námskeiðsgjöldum kr. 1.422.535 og tekjur af styrkjum kr. 2.839.370. 

Stjórnun Starfsmenntar 

 

Stjórn setursins var óbreytt á árinu en hún er skipuð tveimur fulltrúum frá annarsvegar 

stéttarfélögunum og hinsvegar frá stjórnendum og fjármálaráðuneyti. 

 

Aðalmenn: 

 Árni St. Jónsson formaður (SFR) 

 Guðmundur H. Guðmundsson varaformaður (Starfsmannaskrifstofa 
fjármálaráðuneytisins) 

 Arna Jakobína Björnsdóttir (KJÖLUR) 

 Ásgeir M. Kristinsson (Vegagerðin – tilnefndur af fjármálaráðuneyti) 

Varamenn: 

 Jóhanna Þórdórsdóttir (SFR) 

 Ásta Lára Leósdóttir (Starfsmannaskrifstofa fjármálaráðuneytisins) 

 Þórveig Þormóðsdóttir (Félag starfsmanna stjórnarráðsins) 

 Sverrir Jónsson (Starfsmannaskrifstofa fjármálaráðuneytisins) 

Framkvæmdastjóri var Hulda Anna Arnljótsdóttir. 

 

Stjórnin hélt 10 fundi á árinu og þar af tvo fundi til að vinna að framtíðarstefnu 

Starfsmenntar. Tveir starfsdagar voru haldnir í febrúar og október og var nokkrum 

notendum þjónustunnar boðið á síðari fundinn til að ræða hvernig tekist hefði til um 

útfærslu einstakra verkefna. Starfsdagana sátu stjórn, varastjórn og starfskonur. Tveir 

gestir voru með innlegg á stjórnarfundum, annarsvegar Inga Jóna Jónsdóttir, lektor við HÍ 

sem fjallaði um hæfnishugtakið og hinsvegar Sigurjón Mýrdal, deildarstjóri í 

menntamálaráðuneytinu sem fjallaði um vottun náms í fullorðinsfræðslu. 

Skoðunarmenn ársreikninga fyrir aðila setursins voru þær Ása Clausen og Guðný E. 

Leifsdóttir. 

 

Löggiltir endurskoðendur voru frá endurskoðunarskrifstofunni Ernst & Young. 

Samstarfsaðilar 

Samstarfsfélögum Starfsmenntar fækkaði um eitt á árinu en í byrjun ársins sameinaðist 

Starfsmannafélag Akraness Starfsmannafélagi Reykjavíkurborgar. Aðildarfélög að 

Starfsmennt er því nú 18 talsins og var þeim reglulega sent afrit af fundargerðum stjórnar 

og árskýrslu og ársreikningum dreift. Kynningarfundur um starfið var haldinn með 

aðildarfélögunum í kringum stjórnarfund BSRB í júní. Þá er leitað til fulltrúa 

aðildarfélaganna til afla upplýsinga um þörf fyrir nám eða þjónustu Starfsmenntar í 

héraði. 

  

Starfsmennt á í víðtæku samstarfi við fræðsluaðila, kennara og sérfræðinga um allt land 

og leggur áherslu á faglegt samstarf á sviði símenntunar. Starfsmennt gerir samninga um 

framkvæmd kennslu og þjálfunar við marga aðila en einnig hefur færst í vöxt að stofnanir 

haldi utan um kennslu fyrir sitt starfsfólk. Það á t.d. við Sýslumanninn í Kópavogi sem 

hefur hýst Járnsíðu- námsleið fyrir starfsfólk sýslumannsembætta og Héraðsdóm 

Reykjavíkur sem heldur utan um námsleiðina Vísdóm fyrir sitt starfsfólk. Helstu 

samstarfsaðilar sem tóku að sér framkvæmd náms á árinu voru eftirtaldir: 

 

Borgarholtsskóli 

Farskólinn - miðstöð símenntunar á 

Norðurlandi vestra 

Framhaldsskólinn á Húsavík 

Framvegis ehf. – miðstöð um símenntun 

Fræðslunet Suðurlands 

Fræðslumiðstöð Vestfjarða 

Enskuskólinn 

Fjölbrautaskólinn við Ármúla 

Gerðuberg menningarmiðstöð 

Háskólinn í Reykjavík 

Nýsköpunarmiðstöð Íslands  

  

Endurmenntun Háskóla Íslands 

Símenntunarmiðstöð Eyjafjarðar 

Símenntunarmiðstöð Vesturlands 

ORB tölvuskólinn ehf. 

Listaháskóli Íslands 

Verslunarskóli Íslands 

Tollskóli ríkisins 

Þekkingarmiðlun ehf. 

Þekkingarnet Austurlands 

Skref fyrir skref ehf 

Ökuskólinn í Mjódd 

Rit ehf 

Starfsmannahald 

Augljóst er að umfang starfseminnar hefur farið stigvaxandi og er bæði mikil eftirspurn 

eftir þjónustunni og mikil geta til staðar til að bregðast skjótt við óskum viðskiptavina. 

Starfsmennt lagði mikla áherslu á að þjónusta vel þær fjölmörgu námsleiðir sem haldnar 

eru um allt land og kalla eftir upplýsingum um framkvæmd og gæði náms. Umsýsla 

starfsmanna í kringum hvert námskeið jókst því til muna í kjölfar fjölgunar á skráningum 

og námskeiðum. Þrjú full stöðugildi eru nú hjá Starfsmennt og voru þau fullnýtt um 

haustið. Tveir nýir starfsmenn voru ráðnir á árinu vegna fæðingarorlofa þeirra sem fyrir 

voru. Brynhildur Lilja Björnsdóttir og Sara Hlín Hálfdanardóttir fóru í fæðingarorlof í 

aprílmánuði, en höfðu tekið sér veikindaorlof mánuði fyrr. Í þeirra stað voru ráðnir tveir 

nýir verkefnastjórar, Sigrún Pálsdóttir í hálft starf en hún hætti á fyrsta mánuði og Kolbrún 

Hlín Hlöðversdóttir sem kom til starfa í lok febrúar. Guðbjörg Sigurðardóttir, náms- og 

starfsráðgjafi hóf síðan störf í haustbyrjun og var setrið þá fullmannað. Þá flutti setrið sig 

um set í stærra húsnæði á árinu eða í 56,5 fm2 rými. Óhætt er að segja að mannlífið hafi 

blómstrað hjá Starfsmennt og vel hafi tekist til með að ráða afleysingafólk sem setti sig 

fljótt og vel inn í starfið og tók þátt í þeirri uppbyggingu sem einkenndi árið.  

Heimasíða og upplýsingakerfi 

 

Heimasíða og vefkerfi Starfsmenntar er viðvarandi þróunarverkefni sem stöðugt þarf að 

sinna og lagfæra. Vefkerfið er búið til úr mörgum bútum og sérsniðið fyrir Starfsmennt og 

þurftu nýir starfsmenn tíma til að setja sig inn í umhverfið og tileinka sér nýja þekkingu. 

En á móti kemur að kerfið er afar metnaðarfullt og bæði sparar tíma og eykur afköst. 

Nokkrum böndum tókst að koma á útgjöld vegna þróunar, viðhalds og reksturs 

heimasíðunnar en sá kostnaður lækkaði úr kr. 5.546.404 árið 2006 í kr. 2.214.270 fyrir 

árið 2007. Sú lækkun skýrist bæði af því að grunnur kerfisins hafði þegar verið lagður og 

að nauðsynlegri þróunarvinnu var forgangsraðað og fylgt vel eftir.  

 

Vefkerfi Starfsmenntar mun kalla áfram á viðhald og endurbætur og að tekið verði á 

villum sem óhjákvæmilega koma upp. En kerfið auðveldar uppsetningu og framkvæmd 

náms því auðvelt er að koma skilaboðum áleiðis og senda námsefni eða fyrirlestra yfir 

netið. Þá nýtur Starfsmennt góðs af því hvað ríkisstarfsmenn eru vel tölvuvæddir og því 

hægt að hafa umsýslu námskeiðanna rafræna. Þátttakendur skrá sig því til náms á 

heimasíðu Starfsmenntar, þar eiga þeir sitt persónulega námssvæði og yfirlit yfir sinn 

námsferil. Þá taka þeir þjónustukönnun og sækja viðurkenningarskjöl á vefinn að námi 

loknu. Viðskiptavinir Starfsmenntar hafa tekið rafrænni skráningu vel og sýnt þolinmæði 

þegar kerfisvillur koma upp. Könnun á vefsíðu Starfsmenntar sýndi að tæp 90% notenda 

fannst auðvelt eða mjög auðvelt að skrá sig til leiks á heimasíðunni og er sú niðurstaða 

afar hagstæð. Áfram þarf þó að efla gæði gagna á netinu, auka úrvinnslumöguleika og 

fjölbreytileika í framsetningu efnis. 

Útgáfumál, kynningar og fundir 

 

Starfsmennt hefur lagt mikinn metnað í útgáfu og dreifingu bæklings um nám og þjónustu 

við stofnanir. Í bæklingnum er öll þjónusta Starfsmenntar tíunduð og er reynt að hafa 

hann skýrt upp settan, einfaldan og glæsilegan. Tveir bæklingar eru gefnir út á ári og 

þeim dreift í um 8.300 eintökum til allra ríkisstofnana og flestra félagsmanna 

aðildarfélaga. Bæklingurinn hefur fengið góðar viðtökur og eflt ímynd Starfsmenntar sem 

fræðsluseturs. Þá hafa námstilboð í bæklingnum ýtt undir hugmyndir að frekara námi og 

frumkvæði stofnana að símenntun fyrir starfsfólk. Starfsmennt gefur einnig út 

veffréttabréf þar sem þjónusta næstu vikurnar er kynnt fyrir áskrifendum og einstaka 

markhópum. Veffréttabréfið er hugsað sem hnitmiðaður texti um það helsta sem er á 

döfinni og má ná í bakskjöl og fara inn á upplýsingasíður með því að nota tengla í 

bréfinu. Gefin voru út sjö veffréttabréf á árinu og í öllum tilfellum jókst umferð á 

heimasíðu Starfsmenntar og leitað var eftir frekari upplýsingum á skrifstofu 

Starfsmenntar.  

 

Starfsmennt kynnir þjónustu sína á margan annan hátt. Fyrst ber að nefna að 

heimasíðan er meginuppspretta upplýsinga um þjónustuna og stuttar fréttir settar þar 

reglulega inn. Starfskonur Starfsmenntar senda einnig rafrænar kynningar á einstaka 

markhópa til að örva skráningu og auka líkur á að lágmarksþátttaka náist á námskeið. Á 

árinu voru útsendingalistar uppfærðir með það í huga að kynningar á netinu muni leysa 

bækling Starfsmenntar af hólmi. Þá kynnti framkvæmdastjóri Starfsmenntar einstaka 

námsskrár og námsleiðir á félagsfundum starfsgreina, meðal trúnaðarmanna og hjá ríkis-

stofnunum. Starfsmennt hefur einnig kynnt starfsemi sína fyrir öðrum aðilum sem eftir því 

óska s.s. fyrir hópi erlendra sérfræðinga á sviði símenntunar. 

Starfsmennt vinnur á sviði þekkingarsköpunar og til að nema strauma og stefnur í 

símenntun hefur starfsfólk uppfært þekkingu sína með námi og setu á ráðstefnum. 

Þekking hefur einnig verið sótt út fyrir landsteinana. Framkvæmdastjóri fór í ferð á vegum 

Starfsmenntaráðs félagsmálaráðuneytis til Hollands sem um 20 fullorðinsfræðsluaðilar 

tóku þátt í. Þema ferðarinnar var að kynna nýliðafræðslu og starfsþróunarvinnu fyrirtækja 

og stofnana. Þátttakendur voru þeir aðilar sem standa að ráðinu ásamt styrkþegum 

ársins. Um var að ræða 2ja daga ferð (8.-10. maí) þar sem ráðuneyti menntamála var 

heimsótt, fyrirtæki, fræðslustofnanir og samtök launþega og atvinnurekenda. Um haustið 

var farið í stutta ferð til Brussel til að hlýða á samantekt nefndar um áhrif og mat á 

símenntun og var sú ferð að mestu leyti í boði Evrópusambandsins. Yfirskrift 

ráðstefnunnar var „Measuring, improving and promoting effects of Lifelong Learning“. 

Kolbrún Hlín verkefnastjóri Starfsmenntar fór til Kaupmannahafnar 22.-24. maí til að 

kynna sér rafræna miðlun náms á vinnustað (Learning at the Workplace) og í nóvember 

nýtti hún sér einnig styrk menntaáætlunar Evrópusambandsins sem Starfsmennt hafði 

sótt um og dýpkaði enn frekar þekkingu sína á vefsamskiptum og miðlun náms.  

 

Nám og þjónusta 

 

Á árinu fjölgaði námsframboði Starfsmenntar til muna og skráningar þátttakenda jukust 

um 85% frá fyrra ári eða úr 2033 í 3771 skráningar á vef árið 2007. Óskráðir 

þátttakendur sem stunduðu nám í framhaldsskólum voru um 82. Fjöldi titla sem boðið var 

upp á um allt land voru 214
1
 talsins og ná þau heiti yfir einstaka námskeið sem spanna 4 

stundir upp í heildstæðar námsleiðir sem samanstanda af 160 stundum. Starfsmennt 

viðhefur það verklag að vinna sínar námsskrár í nánu samstarfi við starfsmenn og 

stjórnendur og setur því saman stýrihópa sem tryggja gæði og góða framkvæmd. Flest 

námskeið eru haldin í samtarfi við fræðsluhaldara víðsvegar um land en einnig á vegum 

einstakra stofnana eða í húsi BSRB. Til að koma til móts við fjölbreyttar fræðsluþarfir 

starfsmanna þá hafa námsleiðir Starfsmenntar verið með tvennum hætti. Annarsvegar 

heildstætt nám frá 20-160 stundum sem taka þarf samfellt eða að sett er saman 

námsleið og einstaklingar ljúka einstaka námsþáttum í samráði við stjórnendur og í 

samræmi við eigin fræðsluþarfir. Sérsniðnar starfstengdar námsleiðir eru flestar með 

síðarnefnda laginu og því mikil aðstoð og umsýsla sem fylgir hverjum námsþætti.  

 

Margar nýjar starfstengdar námsleiðir litu dagsins ljós á árinu og eldra nám var 

endurskoðað. Boðið var upp á Heilsu sem er heildstætt námskerfi fyrir ritara og 

millistjórnendur á heilsugæslustöðvum og heilbrigðisstofnunum og var það viðamikið 

samstarfsverkefni. Aðrar nýjar námsleiðir voru hannaðar með lyfjatæknum, 

leikhústæknum, stuðningsfulltrúum og starfsfólki dómstóla og Tryggingarstofnunar. Þá 

var Járnsíða fyrir starfsfólk sýslumannsembætta endurskoðuð ásamt námsskrám fyrir 

læknaritara og heilbrigðisritara og mikið unnið með fangavörðum að þeirra símenntun. 

Fjarkennd tölvunámskeið voru afar vinsæl og juku sinn hlut frá síðasta ári. Titlum 

almennra námskeiða var fjölgað í takt við þarfir starfsmanna og bættust við á árinu t.d. 

starfstengd enska, verkefnastjórnun og að tala máli sínu. Hlutur almennra námskeiða 

minnkaði þó á árinu miðað við fyrra ár þar sem almennt nám sem boðið hefur verið upp á 

í lengri tíma féll stundum niður vegna ónægrar þátttöku.  

 

                                                   
1
 Sjá lista yfir öll námskeið á vegum Fræðslusetursins Starfsmenntar aftast í ársskýrslu. 

Hlutfallsleg skipting náms og þjónustu eftir útgjöldum: 

 

14,70%

53,20%

23,80%

8,30%

Almenn námskeið Starfstengd námskeið

Fjarkennt tölvunám Þjónusta við stofnanir
 

 

Flest námskeið Starfsmenntar eru innan svokallaðra starfstengdra námsleiða. Hér er um 

að ræða heildstæð námskerfi sem unnin hafa verið í margvíslegu samstarfi og oft með 

aðstoð Ráðgjafa að láni sem greint hefur fræðsluþarfir einstakra stofnanahópa. Útkoman 

úr þeirri samvinnu er námsleið sem tekur á símenntunarþörf starfsfólks þar sem reynt er 

að koma til móts við nýjar áherslur, breytt starfssvið og framtíðaþróun starfa. 

Vísdómur – námsleið fyrir starfsfólk héraðsdómstóla 

Héraðsdómstóll Reykjavíkur óskaði eftir Ráðgjafa að láni til að vinna að mati á 

fræðsluþörf starfsmanna héraðsdómstólanna um allt land. Ákveðið var að vinna 

sambærilega námsleið og Járnsíða er fyrir starfsfólk sýslumannsembætta og samkeyra 

sameiginlega námsþætti. Námslínan sem er 140 stundir leit dagsins ljós á haustdögum 

og fljótlega hófst kennsla sem fór fram í húsnæði Héraðsdómstóls Reykjavíkur. 

Starfsmenn gátu sótt um 10 námskeið en flestir sátu 6-7 námskeið á haustönninni. Mikill 

áhugi var meðal starfsmanna á náminu. Þá sýndu dómarar náminu áhuga og sóttu 

nokkur námskeið og áttu sinn fulltrúa í stýrihóp verkefnisins.  

Áfangar – námsleið fyrir fangaverði 

Áfangar námsleið fangavarða var ýtt úr vör á vordögum 2006 og var þátttaka í náminu 

skilyrði fyrir launahækkunum. Námið samanstóð af 18 námsþáttum sem starfsmenn gátu 

valið úr. Fangaverðir nýttu námið vel á vorönninni og sóttu alls sjö námskeið á þremur 

stöðum á landinu. Þátttakan minnkaði verulega á haustönninni og var ákveðið að bjóða 

einungis upp á tvö námskeið sem gengu ágætlega. Undir lok ársins var hafinn 

undirbúningur að frekara samstarfi Starfsmenntar og Fangelsismálastofnunar. 

Hjúkrunar- og mótttökuritarar 

Námsbrú fyrir starfandi hjúkrunar- og móttökuritara hefur verið starfrækt í samvinnu við 

Fjölbrautaskólann við Ármúla nú um nokkurt skeið og heldur Starfsmennt utan um 

eininga- og innritunargjöld nemenda fyrir Þróunar- og símenntunarsjóð SFR. Á vor-

önninni stunduðu 21 nemandi síðari hluta námsins sem lauk í maí og var ekki innritað 

aftur um haustið vegna dræmrar þátttöku. Starfsmennt vann á árinu með félagi heil-

brigðisritara og fulltrúum Landspítala háskólasjúkrahúss að áframhaldandi símenntun 

ritaranna. Úr varð 60 stunda námsleið sem nefnd var Hæfni og var henni skipt í þrjár 

lotur eftir ákveðnum þemum og lauk undirbúningsvinnunni á árinu.  

Heilsa – námsleið fyrir ritara, skrifstofustjóra og millistjórnendur 

Heilsa er námsleið sem hönnuð var í samstarfi við heilsugæslu höfuðborgarsvæðisins og 

heilbrigðisstofnanir á landsbyggðinni. Ráðgjafi að láni vann með stýrihópi verkefnisins frá 

fyrra ári að því að greina fræðsluþarfir starfsmanna og var niðurstaðan tvennskonar 

námsleiðir sem samanstóðu af sjálfstæðum námsþáttum sem þátttakendur gátu valið úr. 

Annars vegar var boðið upp á nám fyrir ritara og hinsvegar fyrir millistjórnendur og 

skrifstofustjóra. Námið hófst á viðamiklu samskiptanámskeiði sem flestir starfsmenn sátu 

og þá átti starfstengd enska sem var sérsniðin fyrir hópana miklu fylgi að fagna. Um 300 

skráningar fóru fram á vef Starfsmenntar en námsleiðirnar voru haldnar bæði í Reykjavík 

og á Akureyri. Við fræðsluhönnunina fór að bera á nýjum áherslum í símenntun 

starfsmanna s.s. áhugi á uppbyggingu heilbrigðiskerfis og boðleiða, stjórnun og talþjálfun 

í erlendum tungumálum. 

Á fjölunum – námsleið fyrir leiksviðstækna 

Þjóðleikhúsið nýtti sér þjónustu Ráðgjafa að láni á árinu og var afrakstur þess samstarfs 

meðal annars námsleið fyrir svokallaða leiksviðstækna. Það heiti náði yfir þann breiða 

hóp tæknimanna sem starfa innan leikhúsa s.s. við hljóð, mynd, ljós, svið eða leikmuni. 

Miklar kröfur um fagþekkingu á ýmsum sviðum eru gerðar til þessa hóps en menntunar-

bakgrunnur þeirra er margvíslegur og tækifæri til símenntunar fá. Starfsmennt setti upp í 

samráði við ráðgjafann og stýrihóp námsleið sem kallast Á fjölunum og tók Þjóðleikhúsið 

frá heilu dagana til að klára einstaka námsþætti áður en leikár hófst, þ.e. yfir sumar-

tímann. Gengið var til samninga við Þekkingarmiðlun, Vinnueftirlit ríkisins og 

Listaháskóla Íslands til að sjá um framkvæmd námsins. Starfsmennt vann að því að 

greiða leið utanfélagsmanna sem störfuðu hjá öðrum leikhúsum til að taka þátt í náminu 

enda ekki á hverjum degi sem þjálfun af þessu tagi býðst. T.a.m. borgaði Félag 

tæknimanna í rafiðnaði fyrir þátttöku sinna manna og Borgarleikhús fyrir sitt fólk.  

Lausnir – námsleið fyrir lyfjatækna 

Fræðslusetrið Starfsmennt hóf samstarf við lyfjatækna á Landspítala háskólasjúkrahúsi 

með það að markmiði að sérsníða fyrir þær nám sem þær gætu stundað með vinnu. 

Lyfjatæknar glímdu við manneklu á vinnustað og gátu illa séð af fólki í nám á vinnutíma. 

Því var gripið til þess ráðs að hanna nám fyrir þær sem haldið var eftir að 

sjúkrahúsapótekið lokaði og þannig náð að koma til móts við fræðsluþarfir hópsins og 

auka möguleika þeirra til starfsþróunar. Sett var upp 120 stunda námsleið sem haldin var 

hjá Endurmenntun Háskólans og í húsi BSRB. Lyfjatæknar voru almennt mjög ánægðar 

með útkomuna en fulltrúi þeirra mætti á starfsdag stjórnar og fannst sérþörfum þeirra 

hafa verið vel mætt.  

Á vettvangi – námsleið fyrir læknaritara 

Starfsmennt hafði í samstarfi við læknaritara og Fjölbrautaskólann í Ármúla hannað 

námskerfi fyrir ritarana sem nefnt var Á vettvangi. Námið var sett upp sem fimm 40 

stunda lotur og á árinu var ein lota um vinnustaðstæður og verklag fjarkennd frá Akureyri 

á þrjá aðra staði á landinu. Vel tókst til með framkvæmdina og tóku 52 læknaritarar þátt. 

Hagnýt enska og latína var kennd á höfuðborgarsvæðinu um haustið og mættu mun færri 

en höfðu skráð sig til leiks. Læknaritarar óskuðu eftir endurskoðun á símenntun sinni og 

fór sú vinna fram í samstarfi setursins og Landspítala háskólasjúkrahúss og var búið til 

nýtt námskerfi á árinu. 

Námsbrýr fyrir verðandi félagsliða 

Brúarnám félagsliða fer fram í Borgarholtsskóla og er kennt bæði staðbundið og í 

dreifnámi sem hentar fólki af landsbyggðinni. Góð aðsókn hefur verið í þetta brúarnám 

þar sem starfsreynsla og þátttaka í starfstengdum námskeiðum er metin til eininga í 

framhaldsskóla og þar með styttist hefðbundið félagsliðanám um 50 einingar. 

Starfsmennt hefur greitt eininga- og skólagjöld fyrir SFR félagsmenn ásamt ferða-

styrkjum. Alls stunduðu 33 nemendur námið staðbundið og 34 tóku þátt í dreifnáminu 

sem fer að mestu fram á netinu. Þá voru tveir starfandi stuðningsfulltrúar í náminu í 

Framhaldsskóla Húsavíkur.  

Starfsnám stuðningsfulltrúa- grunnur og framhald 

Starfsmennt bauð upp á starfnám fyrir stuðningsfulltrúa sem starfa í þjónustu við fatlaða, 

aldraða eða sjúka. Um er að ræða annarsvegar 160 stunda grunnnám og 80 stunda 

framhaldsnám sem boðið var upp á báðar annirnar í samstarfi við Framvegis í Reykjavík. 

Rúmlega 50 manns skráðu sig til leiks í grunnámið á höfuðborgarsvæðinu og luku 42 

námi. Framhaldsnámið var einnig í boði báðar annirnar og var það fjarkennt á vorönn 

fyrir nemendur á Austurlandi og Vestfjörðum. Tíu manns stunduðu fjarnámið en alls 

útskrifuðust á árinu 38 manns. Um 80 stuðningsfulltrúar tóku því þátt í þessu tvískipta 

starfsnámi á árinu og lögðu þannig grunn að frekara námi eða faglegri vinnubrögðum.  

Stoð – námsleið fyrir starfsfólk skrifstofa um málefni fatlaðra 

Stoð er 40 stunda námsleið fyrir starfsfólk svæðisskrifstofa sem ætlað var að bæta úr 

brýnni þörf á endurmenntun þeirra. Námsleiðin var unnin í samvinnu við stýrihóp þar sem 

allar svæðisskrifstofur á landinu áttu sinn fulltrúa og var hún byggð á þarfagreiningu 

meðal starfsfólks. Stoð á rætur að rekja til ákvæða í stofnanasamningi og er annarskonar 

tilboð við lengra nám sem starfsfólki stendur til boða. Stoð er ætlað að koma til móts við 

breyttar kröfur og vinnulag á vinnustað og fór námið fram á fimm stöðum á landinu. Hver 

svæðisskrifstofa ákvað fyrirkomulag á sínu svæði og kláruðu þrjú svæði allt námið á 

haustönninni. Tvær svæðisskrifstofur dreifðu náminu yfir á næsta ár.  

Járnsíða – námsleið fyrir starfsfólk sýslumannsembætta  

Námsskrá Járnsíðu fór í endurskoðun á árinu þar sem reynt var að skapa meiri samfellu í 

námið til að tryggja góða þátttöku. Sérstaklega var reynt að koma til móts við símenntun 

starfsmanna á landsbyggðinni en erfitt hafði reynst að manna námskeið hjá fámennari 

embættum. Starfsmennt og stýrihópur Járnsíðu fóru yfir málið og komu upp með 

svokallað lotukerfi þar sem kennt er í u.þ.b. tvo daga í bænum út frá ákveðnum þemum. 

Þá voru efnistök dýpkuð og námið samkeyrt með skyldum stofnunum. Embættin úti á 

landi gátu eftir sem áður kallað eftir námskeiðum og tryggðu um leið nægilega þátttöku. 

Haldnar voru fimm lotur á haustönninni en alls voru 31 námskeið haldið á árinu. 

Starfsfólk gat valið einstaka námsþætti innan hverrar lotu og tóku flestir nokkra saman. 

Þá greiddi Starfsmennt ferða- og dvalarstyrki fyrir fólk sem sótti námið langt að. Samstarf 

við stýrihóp Járnsíðu var mikið á árinu og umræður uppbyggilegar og voru innan hópsins 

m.a. lögð drög að umsókn til starfsmenntarráðs félagsmálaráðuneytisins um nýliða-

fræðslu sýslumannsembættanna.  

Almenn námskeið og tölvunámskeið 

Almenn námskeið Starfsmenntar eru bæði námskerfi eða stök námskeið sem nýtast 

öllum starfsstéttum og er þar tekið á ýmsum almennum hæfnisþáttum. Bæði var boðið 

upp á hefðbundnar námslínur og bætt við nýjum námskeiðstitlum. Má þar nefna 

námskeið þar sem enskukunnátta er efld, sjálfstraust aukið, starfsandi styrktur eða tekið 

á samskiptum á vinnustað. Þá voru námskeið um innleiðingu starfsmannasamtala vinsæl 

ásamt námi í verkefnastjórnun. 

Starfsmannasamtöl fyrir starfsmenn og stjórnendur 

Starfsmennt bauð upp á námskeið í starfsmannasamtölum fyrir starfsmenn og stjórn-

endur í samstarfi við Þekkingarmiðlun ehf. Bæði kölluðu stofnanir eftir þessu námi fyrir 

sitt starfsfólk en einnig voru samtölin kynnt innan einstakra námsleiða. Á árinu var farið í 

samstarf við Sveitamennt sem er fræðslusjóður starfsmanna bæjarfélaga og sett upp 

námskeið í starfsmannasamtölum fyrir tvær stofnanir. Hér var um að ræða 

Heilbrigðisstofnun Austurlands og Heilbrigðisstofnun Suð-Austurlands. Um 90 manns 

sóttu þessi námskeið frá þessum tveimur stofnunum.  

Enska fyrir atvinnulífið og hagnýt danska 

Ákveðið var að bjóða upp á ensku fyrir atvinnulífið í samstarfi við símenntunarmiðstöðvar 

um allt land og þannig komið til móts auknar kröfur um tungumálakunnáttu starfsfólks. 

Geturaðað var á námskeiðin sem voru oftast 24 stunda löng og þannig komið til móts við 

stöðu hvers og eins. Mikill áhugi var á þessu námi um allt land og voru námskeiðin m.a. 

notuð fyrir þá sem gátu ekki nýtt sér starfstengda ensku sem fór fram innan nokkurra 

námsleiða Starfsmenntar. Alls skráðu 84 manns sig til leiks og luku flestir náminu. Þá var 

opnað fyrir talþjálfun í hagnýtri dönsku í samvinnu við Endurmenntun og nýttu sex manns 

sér tilboðið.  

Framrás 1- 3 

Framrásarnámskeiðin eru þrjú talsins og ætluð starfsfólki í framlínustörfum. Einungis eitt 

námskeið var fullmannað á árinu en það fjallaði um einstaklinginn og starfið og sóttu 20 

manns það í Reykjavík. Boðið var upp á Framrás 2 í fjarnámi á haustönninni í samstarfi 

við Endurmenntun en ekki náðist nægileg þátttaka.  

Rekspölur 1 og 2 

Rekspalarnámskeiðin er tvö og hvort um sig 60 stundir. Þau hafa verið í gangi í allnokkur 

ár sem almennt starfsnám fyrir starfsmenn ríkisins. Á árinu var boðið upp á bæði 

námskeiðin á vorönninni, sem gekk eftir, en aðeins annað var fullmannað á haustönninni 

og var það var fjarkennt frá Reykjavík. Námið var haldið í samstarfi við Framvegis og 

tóku 52 þátt í Rekspeli 1 á árinu og þar af 10 á Siglufirði. Fjarkennslan gekk ekki eins og 

best verður á kosið og voru tæknilegir örðugleika of margir. Um 20 manns tóku þátt í 

Rekspeli 2 á vorönninni sem gekk vel. Rekspalarnámskeið taka á hinum ýmsu 

hlutverkum einstaklingsins, tækifærum til náms, tjáningu, sköpunarkrafti og stöðu í 

margbreytilegu samfélagi en þarfnast brátt endurskoðunar. 

 

Verkefnastjórnun og önnur almenn námskeið 

Tveggja daga námskeið um verkefnastjórnun voru haldin þrisvar á árinu og tóku rúmlega 

60 manns þátt í þeim. Um var að ræða grunnámskeið þar sem farið var í hugmyndafræði 

og helstu aðferðir umbótaverkefna á vinnustað og m.a. kynnt nokkur tölvuforrit sem halda 

utan um hugmyndavinnu af þessu tagi. Önnur almenn námskeið voru haldin á árinu og 

gengu tvö þeirra afar vel þ.e. starfsandi og samstarfsvilji og að tjá sig án kvíða. 

Námskeið eins og þjónustunámskeið og náms- og starfsráðgjafatengd námskeið hlutu 

ekki mikinn hljómgrunn. 

Fjarkennt tölvunám  

Tölvunámskeið Starfsmenntar í samvinnu við Bjartmar Kristinsson tölvukennara voru afar 

vel sótt á árinu. Um er að ræða nám á netinu þar sem nemendur fá námsgögn, 

fyrirlestra, glærur og verkefni og geta síðan valið hvar og hvenær þeir stunda námið. 

Sérstaða þessa náms er sú persónulega þjónusta sem kennari veitir með opinni síma-

þjónustu þar sem tryggt er að tæknilegir erfiðleikar verða ekki hindrun í náminu. 

Stuðningur af þessu tagi kemur í veg fyrir brottfall nemenda og einnig hafa þeir allt skóla-

árið til að ljúka verkefnum ef þeir ná ekki að skila á tilsettum tíma. Notast var við fjar-

námsumhverfi Verslunarskólans og voru skráningar á fimmtán námskeið alls 768 talsins.  

 

Þjónusta við stofnanir og Ráðgjafi að láni 

 

Starfsmennt bauð ríkisstofnunum upp á fjölbreytta þjónustu til að greiða leið lærdóms á 

vinnustað og vinna að starfsþróunarverkefnum. Ráðgjafi að láni var ekki eins 

umsvifamikill og verið hefur en kynnt voru ný þjónustutilboð til stofnana eins og 

farandfyrirlestrar og náms- og starfsráðgjöf. Þessi þjónusta var minni um sig en áður m.a. 

vegna þess að starfskonur Starfsmenntar tóku að sér fræðsluhönnun nýrra námsleiða til 

að byggja upp þekkingu innan setursins. Þá mætti kynning á Ráðgjafa að láni hafa verið 

með öðrum hætti  og öflugri, til að ná betur eyrum stjórnenda og virkja þá til samstarfs. 

 

Markmið ráðgjafa að láni er að vinna að eflingu markvissrar mannauðsstjórnunar innan 

stofnana. Hver stofnun ákveður sitt viðfangsefni í samstarfi við þann ráðgjafa sem ráðinn 

er til verksins. Starfsmennt ræður mannauðsráðgjafa til að liðsinna þeim stofnunum sem 

áhuga hafa og hafa nú hátt á fimmta tug ríkisstofnana tekið þátt í verkefninu. Á árinu lauk 

Ráðgjafi að láni vinnu sinni innan námsleiðarinnar Heilsu og starfaði einnig innan 

Þjóðleikhússins að mótun og innleiðingu starfsmannastefnu, starfsmannasamtölum og 

skipulagi stjórnendafræðslu. Þá vann ráðgjafi að láni með Héraðsdómstóli Reykjavíkur 

og Dómstólaráði á sama hátt en aðstoðaði einnig við starfsgreiningar og gerð starfs-

lýsinga. Sérstakir ráðgjafar voru fengnir til að styðja við starfsfólk að Réttargeðdeild á 

Sogni sem stundaði nám á félagsliðabrú og sett var upp fræðsluáætlun fyrir starfsfólk 

Tilraunastöðvar á Keldum. Þá þáði Landbúnaðarháskólinn ráðgjafa til að aðstoða þau við 

gerð starfsmannahandbókar.  

 

Ráðgjafi að láni hefur reynst öflugt umbótaverkefni sem stendur þeim ríkisstofnunum til 

boða sem vilja efla ákveðna þætti mannauðstjórnunar og fá til þess utanaðkomandi 

aðstoð. Mjög góð reynsla er af þessari samvinnu hingað til sem sjá má meðal annars á 

því að þær stofnanir sem þegar hafa nýtt sér þjónustuna kalla eftir frekara samstarfi. 

Einnig hafa aðrir fræðslusjóðir sóst eftir samstarfi við Starfsmennt um að nota fyrirmynd 

af Ráðgjafa að láni á sínum vettvangi. Þörfin fyrir ráðgjöf á sviði símenntunar, 

starfsþróunar og mannauðseflingar er því enn til staðar og innan seilingar fyrir 

starfsmenn og stofnanir ríkisins.  

Farandfyrirlestrar 

Starfsmennt býður upp á fjölbreytt úrval farandfyrirlestra þar sem ríkisstofnanir geta valið 

áhugavert viðfangsefni á tíma sem þeim hentar best. Farandfyrirlestrarnir eru oftast 

smærri í sniðum en námskeið og geta nýst vel á starfsdögum og fræðslufundum 

stofnana. Markmiðið með farandfyrirlestrum er að efla símenntun og starfsþróun 

ríkisstarfsmanna með því að gefa þeim kost á utanaðkomandi sérfræðingum til að fjalla 

um það sem efst á baugi hverju sinni á vinnustaðnum. Ríkisstofnanir geta kallað eftir 

þessari þjónustu að því gefnu að félagsmenn Starfsmenntar njóti fræðslunnar og að hún 

sé liður í hæfnisuppbyggingu þeirra. Í boði eru tæplega 30 titlar og var mest kallað eftir 

samskiptanámskeiðum inn á stofnanir. Með farandfyrirlestrunum vill Starfsmennt ýta 

undir þátttöku, samræðu og samstarf starfsfólks og stjórnenda um símenntun, starfs-

þróun og eflingu mannauðs. Verkefnið fór hægt af stað á árinu.  

Náms- og starfsráðgjöf 

Starfsmennt býður ríkisstofnunum upp á þjónustu náms- og starfsráðgjafa fyrir starfsfólk 

sitt. Náms- og starfsráðgjöfinni er ætlað að styðja við símenntun einstaklinga og kynna 

fyrir þeim nám og möguleika til frekari starfsþróunar. Eitt meginmarkmið náms- og starfs-

ráðgjafar er að efla vitund einstaklinga um hæfileika sína, viðhorf og áhuga þannig að 

þeir geti notið sín í námi og starfi. Ráðgjöfin fer fram í einstaklingsviðtölum þar sem 

trúnaðar er gætt og getur starfsmaður þar rætt vonir sínar og væntingar sem og æskilega 

þróun eigin starfsferils. Ráðgjöfin fór hægt af stað á árinu og komu ráðþegar í viðtöl á 

skrifstofu Starfsmenntar. Til að verkefnið komist á gang þarf að ná betra sambandi við 

tengiliði á vinnustað, m.a. í gegnum aðildarfélögin. 

 

Þróunarverkefni 

 

Starfsmennt sótti um styrk til starfsmenntaráðs félagsmálaráðneytisins í samvinnu við 

stýrihóp Járnsíðu og Félag sýslumanna. Um var að ræða styrk til að þróa nýliðafræðslu á 

netinu fyrir starfsfólk sýslumannsembætta og þannig byggja upp þekkingu á því sviði 

sem yfirfæra mætti á vinnu með öðrum stofnunum. Heildarstyrkur verkefnisins voru tvær 

milljónir og hófst vinnan á árinu. Stofnaður var sérstakur hópur innan Járnsíðu sem vann 

að nýliðafræðslunni. Á árinu lauk öðru verkefni frá 2005 sem starfmenntaráð styrkti og 

kallaðist Að brúa bilið. Það verkefni var unnið í samstarfi við Kompás ehf. 

 

Þá var unnið með Tryggingastofnun ríkisins að uppsetningu náms í anda Járnsíðu og 

fyrstu skrefin tekin á árinu. Einnig var hvatt til samstarfs skyldra stofnana í námskeiða-

haldi og gekk það greiðlega fyrir sig. Hér um að ræða stofnanir eins og sýslumanns-

embættin, Tryggingastofnun ríkisins, skattstofur og dómstóla. Skattstofa Reykjaness nýtti 

sér námstilboð Starfsmenntar og hélt nokkur námskeið í sínum húsakynnum. Starfstengd 

enska átti þar miklu fylgi að fagna. Á árinu var einnig hafin undirbúningsvinna að 

námsleið fyrir starfsfólk Vinnumálastofnunar, skólaritara og félagsliða. Vinnumálaskólinn 

komst á laggirnar en Félag íslenskra félagsliða frestaði sinni vinnu um sinn. Þá þótti nám 

fyrir skólaritara of dýrt til að Starfsmennt gæti komið að því. Á árinu var sótt um styrk til 

Menntaáætlunar Evrópusambandsins til vikunámsferða erlendis til að kynna sér nýjungar 

í símenntun einstakra starfsgreina. Um 23 fulltrúar stýrihópa munu kynna sér ferska 

strauma í símenntun og vinnutengdri þjálfun og heldur Starfsmennt utan um greiðslur 

styrkjanna og stendur skil á skýrslum til styrkveitenda. Um er að ræða einstaklingsstyrki 

sem nema € 1000 og kröfur gerðar um kynningu á niðurstöðum ferða. 

Lokaorð 

 

Starfsemi Fræðslusetursins Starfsmenntar gekk afar vel á árinu og jókst bæði eftirspurn 

eftir þjónustunni og fjöldi námskeiða sem boðið var upp á. Í ljósi þess má ætla að setrið 

geti haft mikilvægu hlutverki að gegna á sviði starfsþróunar og símenntunar innan starfs-

mannahópa og stofnana ríkisins. Starfsmennt hefur góða möguleika á að sækja fram 

með gæðaþjónustu sem er sérsniðin og sveigjanleg. Starfsmennt byggir á mjög góðum 

grunni og hefur náð að efla faglega þjónustu á sviði símenntunar í krafti framsýni 

stjórnar, fagþekkingar starfsfólks, þjónustulipurðar og öflugs vefkerfis. Stjórn 

Starfsmenntar fór í stefnumótunarvinnu á árinu og dró þar fram fjögur áherslusvið sem öll 

miða að því að tryggja hágæðaþjónustu í símenntun og efla heildstæða nálgun á 

starfsþróun og mannauðseflingu meðal ríkisstofnana. Þá var einnig ákveðið að auka 

samstarf á sviði menntunar til að greiða leið starfsfólks að vinnutengdu námi.  

 

Menntamál og mannauðsefling eru mál málanna í dag. Í farvatninu eru nýjar áherslur í 

símenntun og hæfnisuppbyggingu starfsfólks sem setrið þarf að huga að. Hér er m.a. átt 

við mat á raunfærni fólks með langa starfsreynslu sem auðveldað getur þátttöku þeirra í 

frekari námi eða áframhaldandi þróun starfs. Starfsmennt leitar nú leiða hvernig meta 

megi með tryggilegum og skýrum hætti símenntun starfsfólks svo það geti í raun vaxið 

og dafnað í starfi, nýtt hæfileika sína og lært allt lífið. Þá er brýnt að efla og aðstoða 

stofnanir við að verða lærdómssetur þar sem menntun og þjálfun starfsfólks er hluti af 

daglegu starfi og ekki síður að eiga frumkvæði að margskonar samstarfi við aðra 

hagsmunaaðila. Þá er það verðugt verkefni að huga að fjölbreyttari miðlun og 

samsetningu náms og vera vakandi fyrir breytingum á störfum og á starfsumhverfi 

stofnana. Á þann hátt verður Starfsmennt fyrsta val stofnana þegar kemur að símenntun 

og starfsþróunarverkefnum og sá samstarfsvettvangur sem sinnir uppfærslu þekkingar 

og þjálfunar í þágu starfsmanna, stofnana og samfélags.  

Skráningar á námskeið 2007 

 

nr. Nafn námskeiðs 
Námskeið 

hófst 
Samtals 

skráningar 

1290a Enska fyrir atvinnulífið - talmál 10.1.2007 2 

1139a Starfsmannasamtöl - fyrir starfsmenn (opið öllum) 10.1.2007 13 

1132 Starfsnám stuðningsfulltrúa - grunnnám 15.1.2007 16 

1256s Málefni útlendinga 18.1.2007 18 

1289n Á VETTVANGI - Á mínum starfsvettvangi 22.1.2007 27 

1289a Á VETTVANGI - Á mínum starfsvettvangi - í fjarnámi 22.1.2007 5 

1289s Á VETTVANGI - Á mínum starfsvettvangi - í fjarnámi 22.1.2007 12 

1289v Á VETTVANGI - Á mínum starfsvettvangi - í fjarnámi 22.1.2007 8 

1290vf_ Enska I fyrir atvinnulífið - talmál 25.1.2007 1 

1294 Áhugasvið og starfsánægja 26.1.2007 6 

1178 Að takast á við breytingar 29.1.2007 9 

1170 Lögbókandagerðir 29.1.2007 11 

9 ÁFANGAR- Að takast á við erfiða einstaklinga 30.1.2007 13 

1256vf Málefni útlendinga 30.1.2007 11 

9 ÁFANGAR- Að takast á við erfiða einstaklinga 1.2.2007 7 

1290 Enska fyrir atvinnulífið - talmál 5.2.2007 10 

1133 Starfsnám stuðningsfulltrúa - framhaldsnám 5.2.2007 18 

1133vf Starfsnám stuðningsfulltrúa - framhaldsnám (fjarnám) 5.2.2007 11 

1160 Tölvur og tölvunotkun - GRUNNNÁM 5.2.2007 71 

1285 Tölvur og tölvunotkun - OUTLOOK 5.2.2007 43 

1183v Að takast á við erfiða viðskiptavini 7.2.2007 6 

1290 Enska fyrir atvinnulífið - talmál 7.2.2007 5 

1290 Enska fyrir atvinnulífið - talmál 8.2.2007 6 

1297 Vellíðan í vinnunni 8.2.2007 1 

1212a Innheimta skatta og gjalda 9.2.2007 15 

1156 Framrás 1 - Ég og starfið 12.2.2007 20 

1230n Samþætting starfs og einkalífs 12.2.2007 12 

9s ÁFANGAR - Að takast á við erfiða einstaklinga 13.2.2007 27 

1139 Starfsmannasamtöl - fyrir starfsmenn (opið öllum) 13.2.2007 6 

1140 Starfsmannasamtöl - fyrir stjórnendur (opið öllum) 14.2.2007 5 

9s ÁFANGAR - Að takast á við erfiða einstaklinga 15.2.2007 26 

1257 Dánarbú 15.2.2007 12 

1175 
Hlutverk Tryggingastofnunar lög um almannatryggingar og 
félagslega aðstoð 16.2.2007 10 

1241 Rekspölur 1 19.2.2007 18 

1241n Rekspölur 1 - í fjarnámi 19.2.2007 2 

1293 Starfsandi og samstarfsvilji 22.2.2007 1 

11s ÁFANGAR - Siðfræði og fagmennska í starfi 27.2.2007 23 

10 ÁFANGAR - Streita og starfsþrot 27.2.2007 11 

1286 Tölvur og tölvunotkun - POWERPOINT 27.2.2007 49 

1172s JÁRNSÍÐA - Réttindi og skyldur ríkisstarfsmanna 28.2.2007 4 

11s ÁFANGAR - Siðfræði og fagmennska í starfi 1.3.2007 24 

10 ÁFANGAR - Streita og starfsþrot 1.3.2007 7 

1295 Að tjá sig án kvíða 5.3.2007 20 

11 ÁFANGAR - Siðfræði og fagmennska í starfi 6.3.2007 9 

10s ÁFANGAR - Streita og starfsþrot 6.3.2007 34 

1294n Áhugasvið og starfsánægja 6.3.2007 2 

1296 Hagnýt danska 6.3.2007 6 

22 LYFJATÆKNAR - Starfsmannasamtöl fyrir starfsmenn 6.3.2007 33 

11 ÁFANGAR - Siðfræði og fagmennska í starfi 8.3.2007 10 

10s ÁFANGAR - Streita og starfsþrot fjarkennt x 2 8.3.2007 52 

31 HEILSA - Stjórnun starfsmanna, réttindi þeirra og skyldur 8.3.2007 16 

1183a Að takast á við erfiða viðskiptavini 9.3.2007 1 

1291 Skjala- og upplýsingastjórn í fyrirtækjum og stofnunum 12.3.2007 10 

21 LYFJATÆKNAR - Að byggja upp liðsheild 14.3.2007 29 

1189h 
JÁRNSÍÐA - Stjórnsýslulög, upplýsingalög og lög um 
persónuvernd 15.3.2007 6 

1166 Fullnustugerðir 16.3.2007 18 

1165 Þinglýsingar 16.3.2007 20 

1152 Umsjónarmenn fasteigna I 19.3.2007 2 

12 ÁFANGAR - Áfallastjórnun 20.3.2007 12 

13s ÁFANGAR - Einelti á vinnustað 20.3.2007 11 

1212n Innheimta skatta og gjalda 20.3.2007 8 

1287 Tölvur og tölvunotkun - PUBLISHER 20.3.2007 35 

1298 Samskipti á vinnustað 21.3.2007 10 

12 ÁFANGAR - Áfallastjórnun 22.3.2007 12 

13s ÁFANGAR - Einelti á vinnustað 22.3.2007 29 

12s ÁFANGAR - Áfallastjórnun 27.3.2007 23 

13 ÁFANGAR - Einelti á vinnustað 27.3.2007 11 

1212 Innheimta skatta og gjalda 28.3.2007 2 

1139a Starfsmannasamtöl - fyrir starfsmenn (opið öllum) 28.3.2007 10 

12s ÁFANGAR - Áfallastjórnun 29.3.2007 17 

13 ÁFANGAR - Einelti á vinnustað 29.3.2007 9 

1297a Vellíðan í vinnunni 29.3.2007 3 

1167v Sifjamál 30.3.2007 4 

1290n Enska fyrir atvinnulífið - talmál 10.4.2007 1 

1284 Tölvur og tölvuntokun - MYNDVINNSLA (e. Photoshop) 10.4.2007 86 

1243 Rekspölur 2 - Allur dagurinn 11.4.2007 25 

1168n JÁRNSÍÐA - Lögráðamál 13.4.2007 3 

1223v JÁRNSÍÐA - Samskipti á kvennavinnustað 13.4.2007 23 

13s ÁFANGAR - Einelti á vinnustað 17.4.2007 8 

14 ÁFANGAR - Lyfjafræði / Starfsmannafundir 17.4.2007 11 

1302 HEILSA - Samskipti á vinnustað 17.4.2007 52 

1292 Verkefnastjórn - vinnulag sem virkar 17.4.2007 33 

1223s JÁRNSÍÐA - Samskipti á kvennavinnustað 23.4.2007 13 

1303 HEILSA – Samskipti og stjórnun á vinnustað (framhald) 24.4.2007 24 

14s ÁFANGAR - Lyfjafræði / Starfsmannafundir 26.4.2007 29 

1302 HEILSA - Samskipti á vinnustað 2.5.2007 32 

1283 Tölvur og tölvunotkun - FRAMHALDSNÁMSKEIÐ EXCEL 2.5.2007 78 

14 ÁFANGAR - Lyfjafræði / Starfsmannafundir 3.5.2007 8 

1305 STOÐ - Hugmyndafræði fötlunar - siðfræði í starfi 7.5.2007 26 

1160 Tölvur og tölvunotkun - GRUNNNÁM 7.5.2007 46 

1302 HEILSA - Samskipti á vinnustað 9.5.2007 59 

1303 HEILSA – Samskipti og stjórnun á vinnustað (framhald) 15.5.2007 25 

1282 Tölvur og tölvunotkun - FRAMHALDSNÁMSKEIÐ WORD 22.5.2007 41 

1306 STOÐ - Hugmyndafræði fötlunar - siðfræði í starfi 24.5.2007 32 

1281vf VEGAGERÐIN - Starfsmannasamtöl fyrir almenna starfsmenn 30.5.2007 27 

1292vf Verkefnastjórn - vinnulag sem virkar 30.5.2007 21 

1307 ÞJÓÐLEIKÚS - Sjálfsmynd og samskipti 11.6.2007 32 

1132 Starfsnám stuðningsfulltrúa - grunnnám 3.9.2007 30 

1306vf Stoð - Hugmyndafræði fötlunar - siðfræði í starfi 10.9.2007 10 

1315 Á fjölunum - Öryggi og Sviðstækni 13.9.2007 21 

1139a Starfsmannasamtöl - fyrir starfsmenn (opið öllum) 17.9.2007 20 

1309s Áfangar - Sáttamiðlun 18.9.2007 9 

1309v Áfangar - Sáttamiðlun (í fjarnámi) 18.9.2007 2 

1280a Starfsmannasamtöl fyrir stjórnendur 18.9.2007 8 

1314s Stoð - Fundir, ritun og meðferð upplýsinga 18.9.2007 23 

1290v Enska fyrir atvinnulífið (I) - talmál 19.9.2007 2 

1328 Lausnir - Lög og reglugerðir 19.9.2007 19 

1309s Áfangar - Sáttamiðlun 20.9.2007 10 

1309v Áfangar - Sáttamiðlun (í fjarnámi) 20.9.2007 2 

1325 Járnsíða - Reglur um ökuskírteini 20.9.2007 24 

1208 Járnsíða - Að þekkja þarfir þjónustuþega og veita góða þjónustu 21.9.2007 1 

  Stoð - Samskipti og sjálfstraust 21.9.2007 12 

1285 Tölvur og tölvunotkun - Outlook 23.9.2007 39 

1290 Enska fyrir atvinnulífið - talmál 24.9.2007 23 

1290s Enska fyrir atvinnulífið (I) - talmál 24.9.2007 8 

1322s Enska fyrir atvinnulífið (II) - talmál 24.9.2007 1 

1304 HEILSA - Enskunám fyrir móttökuritara 24.9.2007 51 

1160 Tölvur og tölvunotkun - Grunnnám 24.9.2007 79 

1309 Áfangar - Sáttamiðlun 25.9.2007 9 

1290 Enska fyrir atvinnulífið - talmál 25.9.2007 7 

1290 Enska fyrir atvinnulífið - talmál 26.9.2007 5 

1327 Lausnir - Vöruþekking- næring 26.9.2007 24 

1321 Verkefnastjórn (aukaverkefni) 27.9.2007 3 

1293tr Að byggja upp liðsheild 1.10.2007 16 

1302n Samskipti á vinnustað 1.10.2007 9 

1303n Samskipti og stjórnun á vinnustað (framhald) 1.10.2007 5 

1308 SKATTSTOFA - Enskunám fyrir starfsfólk skattstofu Reykjaness 1.10.2007 22 

1314vf Stoð - Fundir, ritun og meðferð upplýsinga 1.10.2007 2 

1323n Boðleiðir í heilbrigðisgeiranum 2.10.2007 1 

1290n Enska fyrir atvinnulífið - talmál 2.10.2007 1 

1317v Stoð - Samskipti og sjálfstraust 2.10.2007 28 

1304n Enskunám fyrir móttökuritara 3.10.2007 23 

1329 Lausnir - Verkun og notkun lyfja á neyðarlyfjalista og verkjalyfja 3.10.2007 22 

1306a Stoð - Hugmyndafræði fötlunar - siðfræði í starfi 3.10.2007 18 

1332 Fagenska 4.10.2007 18 

1325 Járnsíða - Reglur um ökuskírteini 4.10.2007 27 

1318v Stoð - Viðbrögð við vá 4.10.2007 27 

1295 Að tjá sig án kvíða 5.10.2007 11 

1294vf Áhugasvið og starfsferill 8.10.2007 1 

1219n Járnsíða - Starfsmannasamtöl 8.10.2007 15 

1241 Rekspölur 1 8.10.2007 22 

1241vf Rekspölur 1 - í fjarnámi 8.10.2007 16 

1139n Starfsmannasamtöl - fyrir starfsmenn (opið öllum) 8.10.2007 5 

1133 Starfsnám stuðningsfulltrúa - framhaldsnám 8.10.2007 13 

1180n Tímastjórnun 9.10.2007 13 

1293tr Að byggja upp liðsheild 10.10.2007 3 

1290vf Enska fyrir atvinnulífið - talmál 10.10.2007 5 

1316 Stoð - Líkamsbeiting og heilsa 10.10.2007 13 

1316a Stoð - Líkamsbeiting og heilsa 10.10.2007 18 

1283 Tölvur og tölvunotkun - Excel framhaldsnámskeið 12.10.2007 45 

1286 Tölvur og tölvunotkun - PowerPoint 12.10.2007 28 

1290a Enska fyrir atvinnulífið - talmál 16.10.2007 5 

1219n Járnsíða - Starfsmannasamtöl 16.10.2007 15 

1324 Líkamsbeiting 16.10.2007 19 

1316v Stoð - Líkamsbeiting og heilsa 16.10.2007 27 

1295s Að tjá sig án kvíða 17.10.2007 2 

1306s Stoð - Hugmyndafræði fötlunar - siðfræði í starfi 17.10.2007 22 

1189h Járnsíða - Stjórnsýslulög, upplýsingalög og lög um persónuvernd 18.10.2007 1 

1314v Stoð - Fundir, ritun og meðferð upplýsinga 18.10.2007 29 

1293tr Að byggja upp liðsheild 19.10.2007 29 

1184 Almenn siðfræði og siðfræði starfsins 19.10.2007 15 

1288 Á VETTVANGI - Hagnýt enska og latína 19.10.2007 23 

1267 Framrás 2 - Þjónustumenning - þjónustuviðmót 22.10.2007 3 

1267sk Framrás 2 (fjarnám) 22.10.2007 3 

1310s Áfangar - Viðtalstækni 23.10.2007 8 

1310v Áfangar - Viðtalstækni (í fjarnámi) 23.10.2007 2 

1293 Starfsandi og samstarfsvilji 23.10.2007 15 

1318 Stoð - Viðbrögð við vá 23.10.2007 16 

1223s Járnsíða - Samskipti á kvennavinnustað 24.10.2007 27 

1324 Líkamsbeiting 24.10.2007 23 

1317a Stoð - Samskipti og sjálfstraust 24.10.2007 19 

1310s Áfangar - Viðtalstækni 25.10.2007 4 

1335 Lögfræði 1– Viðfangsefni og staða innan stjórnkerfis ríkisins 26.10.2007 22 

1284 Tölvur og tölvunotkun - Myndvinnsla 29.10.2007 65 

1287 Tölvur og tölvunotkun - Publisher 29.10.2007 24 

1310 Áfangar - Viðtalstækni 30.10.2007 2 

1331 Lausnir - Verkefnastjórn 31.10.2007 22 

1336 Lögfræði II 2.11.2007 22 

1314 Stoð - Fundir, ritun og meðferð upplýsinga 2.11.2007 13 

1322n Enska fyrir atvinnulífið (II) - talmál 6.11.2007 2 

1189tr Stjórnsýslulög, upplýsingalög og lög um persónuvernd 6.11.2007 43 

1180 Tímastjórnun 6.11.2007 21 

1189tr Stjórnsýslulög, upplýsingalög og lög um persónuvernd 7.11.2007 30 

1180 Tímastjórnun 7.11.2007 12 

1305 Stoð - Hugmyndafræði fötlunar - siðfræði í starfi 8.11.2007 3 

1319s Stoð - Lyfjafræði 13.11.2007 21 

1319a Stoð - Lyfjafræði (fjarnám) 13.11.2007 19 

1319v Stoð - Lyfjafræði (fjarnám) 13.11.2007 28 

1320 Starfið - heimilið - lífið 16.11.2007 13 

1139 Starfsmannasamtöl - fyrir starfsmenn (opið öllum) 19.11.2007 25 

1292 Verkefnastjórn - vinnulag sem virkar 20.11.2007 39 

1314a Stoð - Fundir, ritun og meðferð upplýsinga 21.11.2007 22 

1319 Stoð - Lyfjafræði 21.11.2007 9 

1319vf Stoð - Lyfjafræði (fjarnám) 21.11.2007 7 

1167 Járnsíða - Sifjamál 22.11.2007 16 

1212h Járnsíða - Innheimta skatta og gjalda 23.11.2007 12 

1174 Járnsíða - Öflug liðsheild og skapandi samskipti 23.11.2007 2 

1140 Starfsmannasamtöl - fyrir stjórnendur 23.11.2007 13 

1282 Tölvur og tölvunotkun - Word framhaldsnámskeið 23.11.2007 38 

1318a Stoð - Viðbrögð við vá 28.11.2007 23 

1280hh Starfsmannasamtöl fyrir stjórnendur 29.11.2007 5 

1136 Vellíðan í vinnunni 29.11.2007 6 

1337 Lögfræði III - Meðferð kröfu í gegnum kerfið 30.11.2007 23 

1139hh Starfsmannasamtöl - fyrir starfsmenn (opið öllum) 30.11.2007 50 

1334 Vinnueftirlit ríkisins - vinnustaðamenning 30.11.2007 8 

1333 Góð þjónusta og miðlun upplýsinga 4.12.2007 23 

1333 Góð þjónusta og miðlun upplýsinga 5.12.2007 16 

1330 Lausnir - Skyndihjálp, umhverfi og áhættumat 5.12.2007 14 

1305 Stoð - Hugmyndafræði fötlunar - siðfræði í starfi 7.12.2007 10 

1294 Áhugasvið og starfsferill 10.12.2007 5 

1165 Járnsíða - Þinglýsingar I 13.12.2007 22 

1313 Járnsíða - Þinglýsingar II 13.12.2007 27 

1166 Járnsíða - Fullnustugerðir 14.12.2007 6 

1172 Járnsíða - Réttindi og skyldur ríkisstarfsmanna 14.12.2007 11 

  Samtals skráningar    3771 

 


